
Rreth 29 kilometra vijé bregdetare, male, lumi e
laguna, histori, arkeologji dhe njé trashégimi e
pasur kulturore... Lezha mund t'i ofrojé té gjitha
né njé paketé té ploté turistike.

Ndérthurja e turizmit bregdetar me até historik
dhe natyror dhe kulinaria e pasur e béjné Lezhén
njé destinacion pér turizém gjithévjetor.

I ndodhur né kryqézim té rrugéve tregtare, his-
torike e kulturore, pjesé e réndésishme e kujtesés
historike kombétare, Lezha ka krijuar njé pérvo-
jé té konsoliduar né fushén e turizmit. Vetém 53
km larg kryeqytetit, qyteti i Lezhés ofron vlera
té médha turistike, me objekte historike muzeale,
arkeologjike si dhe objekte kulti si Kisha e
themeluar nga Shén Frangesku i Asizit ndértuar
né vitin 1240.

Késhtjella e Lezhés konsiderohet mé e madhja
né Shqipériné Qendrore si dhe simbol i arkitek-
turés ushtarake té voné romake, bizantine e os-
mane. Ajo ndodhet mbi njé kodér rreth 305
metra té larté dhe rreth 80 metra prapa Kishés
Frangeskane.

Dhe nése jeni té interesuar pér turizmin historik,
nuk mund té lini pa vizituar Memorialin e Skén-
derbeut, i ndértuar mbi kishén e Shén Kollit, aty
ku u varros Skendérbeu né 1468.

Kjo fotogaleri sjell Lezhén né té gjitha dimensio-
net e saj

Iv ryeministren . Senida Nesi

Kryetari § Bashkisé Lezhé, Z.Fr#h Frrokaj, zhvilloi
njé takim pune me Zv.Kryeministren e Shqipérisé,
Znj.Senida Mesi, e cila né fokus kishte verifikimin
nga afér té punés me dokumentet elektronike, ku
Bashkia Lezhé éshté ndér té parat qé e ka finalizuar
me sukses kété proges. Né takimin e zhvilluar u di-
skutuan njé séré problematikash pér té cilat kreu i
bashkisé Frrokaj kérkoi ndérhyrjen e Qeverisé. Ai
i béri me dije Znj.Mesi, se njé séré projektesh jané
dérguar pér financim ndérsa kérkoi mbéshtetjen e
saj né ményré té vecanté pér rrugén e Torovicés dhe
kopshtin e fémijéve né qendér té qytetit, financim
i cili éshté nisur nga Ministria e Arsimit dhe 1éné
pérgjysmé. Kryebashkiaku e njohu Znj.Mesi edhe
me disa shqetésime té tjera té cilat kané penguar
bashkiné né realizimin e investimeve. Frrokaj béri
me dije se borxhi i trashéguar prej 5.6 miliardé leké
ka véshtirésuar punén e institucionit qé drejton, sit-

né grumbullirlnin e kétyre taksave.

uaté e cila ka ndikuar edhe né vonesén e likujdimit
té pagave té administratés. Ndérkohé, deri tani bash-
kia ka likujduar rreth 2.6 miliardé leké borxhe, fakt
i cili éshté pérshendetur nga Znj.Mesi e cila premtoi
njé qasje tjetér ndaj investimeve né kété njési ven-
dore. Duke folur pér shérbimet, Frrokaj i propozoi
Zv.Kryeministres ndértimin e njé godine multifunk-
sionale né periferi té qytetit me standarde bashkeé-
kohore ku té gjithé qytetarét té marrin dokumentet
e nevojshme né njé vend, gjé pér té cilen Znj.Mesi
premtoi angazhimin e saj. Znj.Mesi foli edhe pér tak-
sat, ku kérkoi qé té mblidhen pa asnjé pérjashtim dhe
se qytetarét duhet t'i paguajné detyrimet né faturén
e ujit té pijshém. Kryebashkiaku Frrokaj i kujtoi Znj.
Mesi se né shumé zona té Lezhés banorét jetojné né
kushte té véshtira ekonomike, gjé e cila sjell jo pak
probleme sociale e duke ndikuar njékohésisht edhe

Né kuadér té programit ReLoad, t&¢ martén, daté
21 néntor 2017, u zhvillua né Lezhé takimi i paré
prezantues me anétarét e shoqérisé civile. Ky takim
shérbeu pér té pércaktuar bashkérisht prioritetet
e thirrjes sé paré pér projekt propozime, thirrje e
parashikuar té hapet né muajt né vijim. Gjaté bash-
kébisedimit me mbi 30 pjesémarrésit u ra dakort qé té
punohet né tre drejtime, si dhe u pércaktuan pérfaqé-
suesit e shoqérisé civile té cilét do té béjné pjesé né
grupin vlerésues té projekteve. Prioritetet qé u ven-
dosén sébashku jané:

1. Pérfshirja sociale e grupeve né nevojé me né fokus
graté, fémijét, mosha e treté si dhe familjet me prob-
leme sociale;

2. Promovimi i trashégimise kulturore dhe turizmit
me fokus tek té rinjté, grupet e margjinalizuara, akti-
vitetet e ndryshme sportive, etj;

3. Projekte pér mjedis té géndrueshém.

Té tre prioritetet do té kené vlerésimin mé té larté
nése krahas temés kryesore do té mbajné parasysh
ndihmén ndaj grupeve né nevojé, té rinjve dhe gru-
peve né nevojé. Programi i Kombeve té Bashkuara
pér Zhvillim né Shqipéri (UNDP- PNUD), né kuadér
té Programit Rajonal mbi Demokraciné Vendore
(ReLOaD) financuar nga Bashkimi Europian ka pér-
zgjedhur 12 bashki né Shqipéri, té cilat jané pjesé e
skemés sé grantit t&€ Projektit me njé vleré prej rreth
100.000 euro pér secilén bashki pér njé periudhé rreth
30 mujore. Kjo skemé granti do t& shérbejé direkt pér
mbéshtetjen e organizatave té shoqérisé civile, té cilat
do té ofrojné shérbime né pérputhje me prioritetet
e bashkisé pérkatése. Granti do té menaxhohet né

bashképunim ndérmjet bashkisé sé pérzgjedhur dhe
zyrés s¢ UNDP né Tirané. Grupi i vlerésimit té pro-
jekteve do té pérbéhet nga 2 pérfagésues té bashkisé,
2 pérfagésues té programit ReLOaD, si dhe nga pér-
fagésuesi i shoqérisé civile i zgjedhur nga OSHC né
takimin e djeshém, Zj. Madalena Gega (e zévendé-
suar nga Zj. Besmira Lekaj né rast konflikt interesi).

ReLoadmerr jeld

Me daté 1 Néntor 2017, u organizua né Tirané/
Qendra e Informimit té BE, ceremonia e firmosjes
sé Memorandumit té€ Bashképunimit ndérm-

jet kryetaréve té 12 bashkive dhe Drejtoreshés

sé PNUD pér Shqipériné. Bashkia e Shkodrés,
Lezhés, Elbasanit, Librazhdit, Dibrés, Pérrenja-
sit, Korgés, Tiranés, Pérmetit, Tropojés, Durrésit
dhe Roskovecit, jané 12 bashkité e pérzgjedhura
pér té pérfituar nga skema e grantit té Programit
ReLOaD - njé iniciativé rajonale e financuar nga
BE, European Union in Albania dhe zbatuar nga
UNDP. Pjesé e kétij takimi ishin edhe Romana
Vlahutin - Kreu i delegacionit t¢ Bashkimit Eu-
ropian né Shqipéri; Brian J.Cilliams - Kordinator
Rezident i Kombeve té Bashkuara né Shqipéri,

si dhe Pérfagesuesi Rezident i UNDP-sé né
Shqipéri; Romina Kuko - Zv Ministre, Ministria
e Brendshme; Andi Kananaj - drejtori ekzekutiv
i Agjencisé pér Mbéshtetjen e Shoqérisé Civile;
Samir Omerefendic - regional Programme Manag-
er / ReloaD

Nga Maela Marini/ATSH

Konsumatorét familjaré né Lezhé, regjistrojné njé borxh
prej 264, 9 milioné lekésh né sektorin e ujit, duke gené
késhtu debitorét kryesoré né raport me institucionet dhe
bizneset. Ndérsa ¢mimi i ujit né Lezhé éshté 58 leké/m3,
borxhiikonsumatoréve familjaré arrin né 264,993,019.60
leké. Reforma e ndérmarré sé fundi nga qeveria synon
reduktimin e nivelit t€ borxheve si dhe uljen e humbjeve
né rrjet, té cilat né Lezhé rezultojné né njé nivel prej 44.04
pér qind. Né kuadér t& reformés rrénjésore né sektorin e
ujit té pijshém, Kryetari i Bashkisé sé Lezhés, Fran Frro-
kaj sqaron né njé intervisté pér ATSH-né disa nga prob-
lematikat né qarkun e Lezhés dhe hapat qé po ndérmerr
geverisja vendore pér mbéshtetjen e kétij aksioni.

or 4 mie banorg 1 fshatrave

Sfide.redukfimilnivet Eborxheve

Bashkia e Lezhés po i pérgjigjet aksionit té reformés né
sektorin e ujit, duke pasur si synim kryesor furnizimin
me ujé t€ pijshém té qytetaréve dhe pagesén e detyri-
meve nga ana e tyre.

Nisur nga kjo situaté, Bashkia e Lezhés po punon me in-
stitucionet pérkatése pér pagesén e ujit, uljen e humbjeve
dhe realizimin e treguesve, ndérsa po merren té gjitha
masat pér sensibilizimin e qytetaréve dhe reduktimin e
nivelit t€ borxheve gjaté késaj periudhe tranzitore, deri
né vendosjen e penaliteteve ndaj debitoréve.

Sa i takon debitoréve té tjeré, Frrokaj sqaron se pér insti-
tucionet shtetérore niveli i borxhit arrin né 17,715,877.40
leké; pér bizneset 26,577,266.40 leké dhe shitje me shu-
micé (komuna Kolsh) 5,059,261.00 leké.

Aktualisht gyteti i Lezhés, Shéngjini dhe fshati Balldre
furnizohen 24 oré me ujé t€ pijshém, ndérsa njésité ad-
ministrative rreth 4 oré né dité.

Nei2018. furnizim 21 v me ujéperHmijebanor té fshatrave
Pas reformés territoriale, Frrokaj thekson se Bashkia e Lezhés ka riorganizuar sistemin e Ujésjellés-Kanalizimeve,
ndérmarrjen SH. A ujésjellés kanalizimeve Lezhé, ku pérfshihen ujésjellési qytet Lezhé- Shéngjin- Balldre, si edhe
ujésjellésat e fshatrave (ish komunat). Pér periudhén janar-shtator 2017, niveli i humbjeve né rrjet éshté 44.04 pér
qind, thekson Frrokaj.
“Ujésjellési qytet éshté rikonstruktuar (Lezhé —Shéngjin- Balldre) né vitet 2015-2017 nga ana e Bankés Gjermane
pér zhvillim ( KfW ) projekt i cili mbulon 45000- 50000 banoré. Ky projekt ka mbuluar me matésa, familjarét dhe bi-
zneset né ¢do njési. Pagesa e faturave té ujit béhet prané zyrave pérkatése SH.A Ujésjellés Kanalizime, postés ose ap-
likacioneve té tjera pasi faturimi éshté i realizuar népérmjet programeve té ujésjellésit’, shprehet Kryetari i Bashkisé.
Gjaté vitit 2017, sipas tij, éshté riorganizuar ujésjellési fshat qé pérbéhet nga njésité Kallmet, Blinisht, Daj¢, Balldre
dhe Zejmen, pér té cilat faturimi dhe ndjekja béhet nga operatorét e ujésjellés-kanalizimeve dhe né arkat e ndérmar-
Ijes.

Né kuadér té projekteve pér vitin 2018, Frrokaj thekson se “bashkia Lezhé ka fituar projektin e ujésjellésit té fshatit

Kallmet mé vleré 1,401,000 Euro, qé do financohet nga KfW si edhe 10 % bashkéfinancim nga Bashkia Lezh€”. Sipas 1
kétij projekti synohet furnizimi me ujé t€ pijshém 24 oré pér rreth 4000 banoré té fshatrave Kallmet i Madh dhe
Kallmet i Voggél.

Gjithashtu, kryetari i Bashkisé sé Lezhés shprehet se “népérmjet ndérmarrjes SH.A do té punohet pér mirémbajtjen
e rrjetit ekzistues si edhe pér aplikimin né projekte te reja”

Vi yrare g Kutina s Kroacse
Kryetari i Bashkisé Lezhé, z.Fran Frrokaj, i sho-
qéruar nga Kryetari i Késhllit Bashkiak, z. Kristian
Gjidodaj, si dhe pjestaré té stafit té tij, zhvilloi né
Bashkiné Kutina né Kroaci njé vizité zyrtare me ft-
esé té kétyre té fundit. Qéllimi dypalésh ishte dis-
kutimi i mundésive té shkémbimit té eksperiencave
té cilat ndikojné né pérmirésimin e disa standarteve
jetésore té qytetaréve. Delegacioni nga Lezha u prit
nga Kryetari i Bashkisé¢ sé Kutinjés z.Zlatko Bab-
ic dhe Prefekti i Rajonit t& Sisak-Moslavina z.Ivo
Zincic.

Né fjalimin e mbajtur, Frrokaj béri njé prezantim té
resurseve dhe mundésive qé ofron Lezha. Kryebash-
kiaku ftoi investitorét kroat qé té jené té pranishém
né Lezhé duke i garantuar se do té kené mbéshtetjen
e duhur nga ana e bashkisé dhe gatishmériné pér
bashképunim. Miqté kroat u ftuan nga z.Frrokaj qé
té marrin pjesé né pérvjetorin e “Besélidhjes sé Le-
zhés”, ku bashkia ka planifikuar njé séré aktivitetesh.

It enian- S i
Me ftesé té shqiptarévé té Tetovés né Maqedoni, shqip-
tarévé né Luginén e Preshevés dhe Bujanoc né Serbi si
dhe né kryeqytetin e Kosovés,Prishtiné,njé delegacion i
Bashkisé Lezhé ndérmori njé tur pér té€ promovuar Le-
zhén né aspektin historik dhe krijimin e urave té pro-
movimit té kulturés mes fémijéve duke pasur parasysh
vitin jubilar té Gjergj Kastriotit-Skenderbeu.

Né kété ményré, Qendra Kulturore e Fémijéve né bash-
képunim me shkollén “Lezha Academic Center” pér-
collén emocione dhe mesazhe té véllazérisé,ndérsa u
pritén nga gindra bashkémoshataré té tyre né terri-
toret shqiptare qé u lané jashté kufinjve padretésisht té
Shqipérisé aktuale.Delegacioni i Bashkisé Lezhé u prit
nga autoritetet shqiptare atje duke u vlerésuar edhe me
titull “Mirénjohjeje’ndérsa njé pritje té posacme kishte
rezervuar deputeti Partis¢é Demokratike Shqiptare né
Parlamentin e Serbisé z. Ragmi Mustafa.

Bashkia Lezhé i ftoi gjithé shqiptarét q¢ me 2 Mars té
marrin pjesé masivisht né festén qé do té organizohet
né Lezhé né nderé té Besélidhjes sé Lezhes apo dhe ak-
tivitete t€ tjera té késaj natyre

aiualimiihiave g ene

Gjaté datés 30.11.2017 dhe deri né orén 10:00 té datés
01.12.2017 né té gjithé territorin e Bashkisé Lezhé
kané vazhduar reshjet e shiut. Intensiteti ka qené 40
mm gjaté dités dhe 35 mm gjaté natés. Situata né ter-
ren nuk ka qéné problematike lidhur me reshjet qé
kané réné, pérjashtuar Njésiné Administrative Blin-
isht ku kemi rreth 20 ha toké né zonén Bagel e Kodhel
mé pak uje mbi siperfaqe, kéto ujéra po evadohen né
kanalet e dyta dhe té para. Kuotat e lumit Drin jané
né kufinj normale, 0.9 m nga 2.2 m qé éshté kuota
maksimale. Kanalet e ujérave té larta dhe lumi Gjadér
jané né kuota normale dhe pa problem pér pérmbyt-
jen. Hidrovoret né Tale, Balldre, Ishull-Shéngjin dhe
Gocaj kané funksionuar normalisht dhe jané né kuota
normale. Hidrovori i Gryké-Zezes ka pasur probleme
me energjiné elektrike, por gjendja éshté normalizuar
me ndérhyrjen e OSHE-sé. Prurjet e pérrenjve kané
@éné normale. Rezervuaret e ujit jané né kuota mini-

male dhe aktualisht nuk paragesin problem pér pérm-
bytjen. E réndésishme &éshté né té gjithé territorin nuk
kemi rrezik pér pérmbytjen e banesave, megjithése
reshjet do vazhdojné té bien. Furnizimi me energji
elektrike né pérgjithési ka qéné i rregullt, pérjashtu-
ar disa prerje té herépashershme né Njésité Admin-
istrative Dajg¢ (fshati Zojz dhe Gjadér), Balldre, fshati
Torovicé dhe né Zejmen. Furnizimi me ujé té pijshém
nuk ka pasur problem. Problem mbetet situata e ma-
siveve shkémbore qé jané né pozicione kritike dhe
rrezikojné shképutjen né drejtim té gendrave té banu-
ara né Torovicé dhe né Tresh. Né Njésiné Administra-
tive Shénkoll, né Tale 2, z.Ndoc Dragusha ka paraqi-
tur problemin e bllokimit té rrugés nga uji dhe kérkon
mbéshtetje pér mbushjen e saj. Né rast reshjesh té
vazhdueshme, Drejtoria e Emergjencave Civile dhe
e Menaxhimit té Krizave, Bashkia Lezhé, do i vijé né
ndihmé familjeve té prekura nga fatkeqésité natyrore.

sociale

Eshté peruruar né Lezhé Qendra e re Komunitare
e cila do vihet né shérbim té komunitetit rom dhe
egjyptian. Organizata Shqiptare e Urdhrit té¢ Maltés,
né kuadrin e zbatimit té programeve né mbéshtet-
je té njerezve né nevojé, né partneritet me Bash-

kiné Lezhé dhe donatorét e saj ndérkombétaré, ka .

mundésuar funksionimin e késaj gendre pér té cilén
u investuan 100 mijé euro. Né kété ceremoni merrte
pjesé dhe nunsi apostolik né véndin toné, mon sinjor
Xhons Braun. Sipas investitoréve, ishte programuar
qé kjo gqendér té ndértohej né qytetin e Shkodrés, aty
ku Malteser - Shqipéri ushtron aktivitetin kryesor
prej 25 vitesh, por pas shumé orvatjesh dhe prob-
lemesh burokratike té pushtetit lokal, u vendos qé

gendra e re té transferohej né Bashkiné e Lezhés e

cila e mirépriti kété nismé. Kreu i Bashkisé sé Lezhés
z.Fran Frrokaj, duke falenderuar investitorét, i ftoi
ata pér bashképunime té tjera né shérbim té njerézve
né nevojé, pasi institucioni qé ai drejton do elem-
inojé ¢do barrieré qé péngon investimet pér kéto
shtresa . Prané godinés sé re té Qendrés Komunitare,
bekimi i sé cilés u bé nga nunsi apostolik monsinjor
Xhons Braun, éshté ngritur dhe njé fushé kalgeto-
je futbolli, ku do luajné femijét e komunitetit rom

dhe egjyptian, gjithashtu edhe njé kénd lojrash. Kjo |

gendér ofron shérbime ditore pér parashkollorét,
pér fémijét qé kané nevojé pér asistencé té diferenc-
uar né mésimé e detyra si dhe konsulencé psikolog-
jike dhe juridike pér komunitetin. Ky investim do té
shogérohet dhe me njé mbéshtetje tjeter financiare

pér shérbimet qé do té ofrohen né kété qendér pér 8

10 vitet e ardhshme.

[t dérkombgtre 1 dretave e femigive

Me rastin e Dités Ndérkombétare té Fémijeve, Bash-
kia Lezhé né bashképunim me Drejtoriné Rajonale
té Arsimit, shoqatén “World Vision” dhe Drejtoriné
e Policisé, organizuan njé takim sensibilizues pér
mbrojtjen e té drejtave themelore té fémijéve me
temé: “Buzéqeshim nése jetojmé né njé komunitet
pa dhuné€” Pérmes skeceve improvizuese fémijét
sollén raste pozitive té respektimit té té drejtave té
tyre, por dhe shembuj kur ato cénohen. E themeluar
nga Kombet e Bashkuara né vitin 1954, Dita Ndér-
kombétare e Fémijéve, u tha né takim, synon té pro-
movojé mirégenien e fémijéve kudo, té¢ parandalojé
¢do formé dhune apo abuzimi ndaj tyre, si dhe té
inkurajojé mirékuptimin. I pranishém né kété takim,
kreu i Bashkisé sé Lezhés zoti Fran Frrokaj theksoi
se do té japé gjithé mbéshtetjen pér parandalimin e
dhunés tek fémijét qé ende e hasim si njé fenomen qé
rrezikon zhvillimin, shéndetin, miréqénien, té drejtat

themelore té fémijéve, dinjitetin dhe té ardhmen e
tyre.

Né kété kuadér, Njésia e Mbrojtjes sé Fémijévé prané
Bashkisé Lezhé né bashképunim me Drejtoriné Arsi-
more, pérfagésues té shoqatave dhe shoqérisé civile,
ka hartuar dhe po zbaton planin kombétar té vep-
rimit “Stop Dhunés né Shkolla”, me synimin pér té
parandaluar fenomenin e dhunés né té gjitha shkol-
lat e rrethit.

Ndérkohé, drejtues té bashkisé, arsimit, policisé dhe
Eorld Vision, ftuan té gjithé nxénésit e pranishém,
meésuesit, prindérit dhe ¢do qytetar té Lezhés qé,
té mos hezitojné té denocojné ¢do akt dhune i cili
cénon té drejtat themelore té fémijéve tané, gjithash-
tu, té béhen pjesé e réndésishme e pérfshirjes sé tyre
né promovimin dhe zbatimin e kétij plan- veprimi, i
cili tanimé u éshté shpérndaré té gjitha shkollave té
Lezhés.

sociale

Eshté pérkujtuar 73 vjetori i Clirimit té Lezhés.
Né ceremoniné e organizuar me kété rast ishin
té pranishém drejtues té pushtetit lokal, veterané,
pjestaré e té aférm té familjeve té té rénéve pér liri
dhe qytetaré te Lezhés, té cilét vendosén kurora
me lule dhe béné homazhe tek varrezat e désh-
moréve. Kreu i Komitetit té Veteranéve té Lezhés,
Deli Bisha, duke evokuar heroizmin e té rénéve
pér liri, e ka vlerésuar Ditén e Clirimit té Lezhés
si njé ngjarje me réndési historike. Zv.kryetari i
Bashkisé z.Enver Hafizi tregoi rreth luftés sé béré
73 vite mé paré pér ¢lirimin e vendit, duke kujtuar
dhe nderuar déshmorét e Lezhés qé dhané jetén
pér liri. Né fjalén e tij pérshéndetése, Hafizi thek-
soi: “Ne kété dité té gjithé ne nderojmé heroizmin
e atyre qé rroken armét kundér okupatorit fashist
pér njé shqipéri té lire dhe demokratike”. Antifash-
izmi shqiptar, u shpreh né fjalén e tij kryetari i vet-
eranéve té qytetit Lezhé, Nikoll Gjoni, do té mbetet

—

njé faqge e ndritur e historisé sé popullit toné dhe
ne u jemi mirénjohés partizanéve pér luftén e dre-
jté qé béné pér ¢lirimin e Lezhés dhe gjithé vendit.
Lufta e dyté botérore dhe ajo Nacional-Clirim-
tare mbeten njé vleré historike dhe pasuri kom-
bétare. Pérshéndetén né kété ceremoni pérkuijti-
more té pérvjetorit t& 73-té té ¢lirimit té Lezhés,
veterané té luftés, pjestaré e té aférm té familjeve
té déshmoréve. Mé pas, gjithé té€ pranishmit, duke
parakaluar para varrezave nderuan déshmorét e
Lezhés té cilét dhané jetén pér liriné dhe pavarsiné
e vendit. Bashkia e Lezhés né nderim dhe pérkuj-
tim té késaj Dite kishte organizuar dhe akivitete té
tjera, té cilat vijuan me hapjen e ekspozités sé pik-
turés “Arti Pamor Lezhjan 2017”. Né kété ekspozité
merrnin pjesé 29 piktoré té afirmuar dhe té rinj qé,
me tematikén e liré sollén 60 punime né gjinité e
peisazhit, portretit, natyrés sé qeté, skulpturés dhe
mozaikut.

Pirujtohet g e 28 Ntor. 10-viehorshoalles s Pvargsiss Kombetar

Né pérkujtim té 28-Nentorit, 105-vjetorit té
shpalljes sé Pavarésisé Kombétare, Bashkia e Le-
zhés né nderim té kesaj Date me réndési historike
organizoi disa veprimtari. Me kété rast, fillimisht,
prané Flamurit Kombétar, né sheshin para Obeli-
skut té Kuvendit té Lezhés, u mblodhén gytetaré,

i

autoritete té pushtetit lokal, autoritete té besimeve
fetare, deputeté, intelektualé dhe nxénés shkollash
té cilét vendosén tufa me lule. Ndérkohé kryetari i
Bashkisé z.Fran Frrokaj nén tingujt e hymnit kom-
bétar té bandes frymore té fémijéve, béri ngritjen
e Flamurit. Né fjalén e tij pérshéndetése, Frrokaj
e ka vlerésuar 28-Nentorin si njé daté té réndé-
sishme historike, piké kulmore kthese, pér fatet e
Kombit Shqiptar. Duke evidentuar kontributin e
atdhetaréve patrioté, qé e kryen me sukses mis-
ionin e tyre, ai dha mesazhin se kjo dité e madhe
duhet t'i bashkojé shqiptarét kudo qé jané me njé
vullnet té ri pér t’ju rikthyer shembujve shtetfor-
mues té Ismail Qemalit, Isa Boletinit, Luigj Gur-
akugqit e themeluesve té tjeré té shtetit shqiptar,
figura té ndritura t€ kombit toné, qé meritojné
nderim té perjetshém. Ndaj, pérfundoi fjalén e
tij Frrokaj, duke apeluar pér respekt e mirénjohje
té thellé pér ¢do shqiptar gé ka kontribuar e kon-
tribuon ndér vite pér pavarésiné, liriné e pros-
peritetin e shqipérisé toné té dashur. Pérshéndeti
me kété rast edhe prefekti i Lezhés, z.Gjergj Pren-
di, i cili duke uruar pér Festén e Flamurit e vleré-
soi kété daté historike si mjaft té réndésishme pér
fatet e kombit shqiptar. Mé pas né sallén e pallatit
té kulturés u dha njé koncert artistik me numra té
zgjedhur kushtuar festés sé Flamurit, 105-vjetorit
té shpalljes sé Pavarésisé Kombétare, ku interpre-
tuan aktoré, vallétaré, kéngétaré, instrumentisté,
nxénés shkollash dhe artisté e krijues té Lezhés.

aklivitete

DED MARGJONI

Hapésira midis lumenjve Mat dhe Drin, né derd-
hjen peréndimore té tyre, éshté e pasur me mon-
umente arkeologjike, nga té cilat ato ilire zéné
njé vend té réndésishém né historiné e kulturés
sé lashté té popullit toné. Duke sfiduar harresén
qé shkaktojné mijévjecarét né kété hapésiré, ende
ruhen gjurmét e qytetérimit iliro-arbéror, pér ti pa-
tur edhe sot si déshmi t& gjalla t& njé trashégimie
té largét qé lidhet me rrénjét e popullit toné, qé
nga epoka enolitike e deri mé sot.

Disa nga kéto monumente arkeologjike té paraqi-
tura né kéte harté skicé, kané qéne prej dekadash
objekt i gérmimeve arkeologjike dhe i studimeve
té imta shkencore, por disa té tjera qé jané té
paraqgitura kétu, jané akoma té pa vézhguara nga
specialistét e fushés.

Pér shkak té numrit te madh té tyré, pérveg kishave
paleokristiane, né kété harté, nuk jané paraqitur
kishat e dy fazave t€ fundit t& Mesjetes, si dhe
banesat popullore té shpallura monument kulture.
Mé konvencionin “gjurmé arkeologjike”, kémi
paragitur né skicé katér vende (Tresh e Kolsh,
té Lezhés, Malbardhé té Kurbinit dhe Gziq té
Mirdités), ku népérmjet fragmenteve té imta té
geramikés, ende ruhen gjurmé té njé qytetrimi
mjaft té hershém, i cili mund ti pérkasé epokés
enolitike, ndoshta edhe té njé popullsie parailire.

Ték rubrika “vendbanime prehistorike”, krahas
arkitekturés e qeramikés sé¢ véné re, duhet théné
se nuk kémi paraqitur vendet ku jané gjetur vegla
préj guri kryesisht sopatat, pasi gjetjet jané té

shumta né numér e né gjeografi, gjé e cila do
shkaktonte njé réndesé vizuale té hartés.

Ték “depo e thesaré” duhet sqaruar sé jané paraqi-
tur vendet ku jané gjetur sopata bronzi, konkretisht
ato né aférsi té Torovicés (125 copé), né botimet
shkencore shkruhen si “Thesari i Torovicés’, dhe
sopatat (7 copé) té gjetura né fshatin Spiten.

Ky punim vjen si rezultat i vézhgimeve arkeolog-
jike té kryer nga ana joné qé prej 17 vitesh né
Qarkun e Lezhés, por edhe né disa rrethe kufitare
me té, gjurmét arkeologjike té té ciléve nuk i kemi
pasqyruar, konkretisht ato té diktuara né rrethin e
Pukés dhe até té Shkodrés. Vézhgimet tona kané
gené té pa inkuadruara né ndonjé survey arke-
ologjik shkencor i cili ka njé objektiv té caktuar,
mé njé strategji té qarté dhe logjistikwn e duhur,
kwsisoj éshté e pranueshme qé ky punim smund
té pérjashtohet nga mundésia pér té pasur ndonjé
pasaktesi né aspektin datimor, por gjykojmw se
mund té keté vlera orientuese pér arkeologwt si
edhe studiuesit e tjeré té shkencave simotra, si

dhe mund té ngjallé interes edhe tek lexuesi i
thjeshté.

HapTE ARKEOLOGJIKE
E LEZHES, KURBINIT, MIRDITES.

Lezha e tradités sé spikatur historike e letrare i sjell
Shqipérise njé "Besélidhje" té re - té gjithé bashkeé
pér ta dérguar librin né ¢do cep té vendit! Né njé
takim kombétar pér leximin, me pérfagésues nga té
gjitha bibliotekat e vendit, biblioteka "Gjergj Fishta",
né té dytin vit té realizimit t€ shérbimit té librit né
zonat periferike té Lezhés, me projektin " Bibliote-
ka Lévizése", ka ndaré me simotrat e saj kété pérvo-
jé. Suela Bala, drejtuese e bibliotekés dhe zbatuese e
kétij projekti solli pérvojén e fituar dhe argumentoi
ményrat se si ajo mund té béhet pjesé e ¢do bibliote-
ke né shkallé vendi. Drejtues té bibliotekave té bash-
kive e vlerésuan kété pérvojé té Lezhés si mjaft efikase
né dérgimin e librit prané lexuesve deri né zonat mé
periferike té ¢do njésie vendore. Njé bashkébisedim
efektiv ky qé synonte pér té arritur t&€ pamundurén,
shpérndarjen e librit né ¢do cep té Shqipérisé. Pas
bisedave e diskutimeve takimi u mbyll me firmosjen
e njé rezolute té pérbashkét pér ta ngritur problemin
e pérhapjes sé librit dhe nevojén e leximit té tij né
njé emergjencé kombétare, qé lidhet me edukimin e
formimin kulturor té lexuesve né pérgjithési e sido-
mos té fémijéve dhe té rinjve né vecanti.

g o cep 1 venai

Privilegj dhe kénaqési e veganté té ndash me
dashamirés té librit, historiné toné té bukur té ud-
hétimit me libra tek fémijét dhe t€ rinjté né ¢do
shkollé té Lezhés. Biblioteka Lévizése pérfundoi
me sukses shpérndarjen e librave né disa fshatra té
Lezhés. Saktesisht, gjate muajit néntor 2017 u bene
keto dergesa:

1. Nxénesit e dy shkollave né Blinisht, pér kété
muaj u lexuan 36 libra nga té vegjélit dhe 40 nga
té rriturit.

2. Nxénésit e Spitenit lexuan 48 libra.

3. Nga 100 nxénés qé mésojné né shkollén e Pllanés,
33 prej tyre morén libra.

4. Nxénésit e shkollés né Ishull Lezhé morén 70 li-
bra.

5. Nga nxénésit e Rraboshtes u lexuan 33 libra, né
Kallmet u lexuan 24 libra.

6. Né kopshtet dhe shkollat fillore té Kallmetit,
Fishtés, Krajan, Bagel, Kodhel e Dragushe u dér-
guan 70 libra.

7. Né Zejmen u dérguan 91 libra.

okohei e o

Pér lexuesit e vegjél té Lezhés, me daté 09.11.2017, ora
10.30, erdhi né Bibliotekén "Gjergj Fishta", shkrimtari
pér fémijé Xhahid Bushati, autor i mé shumé se 30 li-
brave me vjersha, poema, pérralla e tregime.

Pse shkruan pér fémijé? Kur je shkrimtar veté, a lexon
libra té tjeré? A ke patur friké pér ndonjé libér se ne
fémijét nuk do ta pélgejmé? Kéto dhe shumé pyetje
té tjera mori shkrimtari i Letérsise pér Fémijé Xhahid
Bushati, nga fémijét e Lezhés, ndérsa ishte i ftuar né
Bibliotekén "Gjergj Fishta", pér té lexuar bashké me ta,
librat e tij. Ndérsa mésuan disa "sekrete” nga xhaxhi
shkrimtari, fémijét u njohén me disa nga mbi 30 li-
brat e tij me vjersha, poema, tregime, pérralla, té cilat
i lexuan pa pritur dot rradhen. Nga klasat e treta, té
katérta, té pesta dhe té gjashta, fémijét mésuan se né
shtépine e shkrimtarit té tyre ka mé shumé se 10 mijé
libra dhe njé orar té pérditshém leximi, ndérsa shkru-
an pér ta " me kujdesin e madh, qé t'i gézohen bukur
moshés sé tyre". Shkrimtari i ftuar, Xhahid Bushati,
falendéroi fémijét, mésuesit dhe prindérit pér praniné
e tyre né takim, gjithashtu, premtoi se do té pérséritet
me daljen e librit té ri.

ostesha e vogel,ibora Hud, vt
Biloekén Gjrg fshta™
Me daté 18.11.2017, ora 11.00, né ambjentet e Bib-
liotekés “Gjergj Fishta’, lexuesit e vegjél té Lezhés
patén mundésiné té bashkébisedonin me poeteshén
e vogél, autoren mé té re né moshé, Sibola Huda.
Sibora Huda nuk ka mbushur akoma 10 vjeg, por
éshté autore e tre librave, ndérsa éshté vleresuar me
disa ¢mime kombétare e ndérkombétare pér poez-
iné e saj. Né kété takim morén pjesé nxénés té klasés
sé katért té shkollés “Ali Demi” né Tirané.

Sibora béri miq té rinj né biblioteké, ndérsa "ditar-
in" e saj me poezi e shfletuan bashké ajo veté dhe
lexuesit e vegjél té Lezhés. 10 vjegarja Sibora Huda
ka botuar tre libra me poezi, por tregoi se i pélgen
shumeé té luajé, té lexojé deri voné dhe té mbajé ditar-
in e saj - ku ka vargje pér emocionet dhe mendimet e
¢do dite, teksa i gézohet gjetheve, shiut, njerézve dhe
jetés. Ajo i késhilloi moshatarét e saj té mbajné ditar,

té shkruajné até qé ndjejné, se késhtu pastrojné zem-
ren dhe mendjen ... e té lexojné shumé.

fibliofeka



Prgalft e shkollveper finen e dimi
Né kuadér té pérgatitjeve pér pritjen e stinés sé dim-
rit, g€ né fillim té muajit Bashkia Lezhé ka marré disa
masa pér té siguruar bazén materiale pér furnizimin
pa ndérprerje té shkollave me 1éndé djegése, pér té ga-
rantuar mbarévajtjen e proccesit mésimor né té gjitha
shkollat né territorin qé ka né kompetencé.

Gjaté késa kohe jané inspektuar sistemet e ngrohjes né
té gjitha shkollat dhe jané identifikuar té gjitha nevo-
jat e shkollave pér té garantuar kushte optimale pér
nxénésit dhe mésuesit. Prioritet pér furnizimin me
dru kané patur gerdhet, kopshtet dhe fémijét né klasat
e arsimit fillor. Eshté kryer furnizmi mé 1éndé djegése,
duke furnizuar me nafté kaldajat dhe jané shpérnaré
93 m2 dru zjarri né shkolla té ndryshme. Shpérndarja
e druve do té vazhdojé edhe pérgjaté muajit dhjetor.
Né té gjitha shkollat jané vendosur xhamat e démtu-
ar. Njékohésisht ka vazhduar pa ndérprerje puna pér
pérmirésimin e kushteve né objektet arsimore me qél-
lim pérmirésimin e progsit mésimor-edukativ.

Kété muaj Bashkia Lezhé ka lidhur kontratén me

firmén fituese té tenderit pér rikonstruksionin e
Shkollés sé Mesme té Bashkuar

imiiato Basis e chenensite kol
i i e ksionn ombafa e pastimine mjedi
Administrata e Bashkisé Lezhé dhe ato té Njésive Ad-
mistrative, bashké me mesuesit dhe nxénésit e shkol-
lave, kané marré pjesé né aksionin kombétar té pas-
trimit té mjedisit. Sipas njé plan-veprimi té hartuar
nga Bashkia, éshté ndérhyré né 30 zona qé paragesin
mé probleme pér sa i takon pastrimit té territorit nga
mbetjet. Nxénésit dhe punonjésit e administratés jané
pajisur me thasé dhe doreza, té cilét kané krehur jo
vetém rrugét dhe lagjet e qytetit, por edhe gendrat e
njésive administrative dhe zonat e tjera periferike. Té
gjitha mbetjet e grumbulluara jané zbrazur né konti-
nierét e instaluar. Ndérkohé, nxénésit dhe adminis-
trata e Njésisé Shéngjin, krahas mbledhjes sé mbeturi-
nave né qytet, kané ndérhyré dhe né vijén bregdetare
té plazhit. Drejtoria e Shérbimeve Publike dhe ajo e
Turizmit i parapriné kétij aksioni dhe né ditét né vi-
jim kané detajuar ndérhyrje té tjera pér pastrimin e
mjedisit dhe gjithé territorit té Bashkisé Lezhé. Sipas
njé plani strategjik té miréstudiur punohet me moton:
“Pér njé Lezhé turistike sa mé té pastér”

Té gjithé qytetarét shqiptaré tashmé munden qé té shkar-
kojné dokumente zyrtare online nga portali e-albania, t&
cilat té pajisura me vulén elektronike kané t€ njéjtén vleré
ligjore si dokumentet fizike me vulé té njomé. Marrja e
dokumentit elektronik kérkon identifikimin e kérkuesit
pérmes té dhénave té kartés sé identitetit/pasaportés dhe
kthimi i dokumentit me vulé vjen népérmjet integrimit té
sistemeve pérkatése me njé séré teknologjish té reja qé ga-
rantojné transaksion té sigurt nga té dyja palét. Po késhtu
dokumenti elektronik i pajisur me vulé elektronike (dhe qé
mund té printohet nga veté pérdoruesi), mund té pérdoret
nga qytetarét né dosje aplikimi si dokument shoqérues, si
pér shérbimet online, ashtu edhe i printuar né sportelet e in-
stitucioneve. Marrja e njé séré dokumenteve, sé shpejti do
té kryhet edhe online nga ¢do piké aksesi né internet, 24/7,
pasi vula elektronike implementohet pér té gjitha shérbimet
elektronike qé gjenerojné né ményré té drejtpérdrejté nga
sistemet elektronike dokumente administrative si vértetime
apo certifikata.

Kjo vlen edhe pér biznesin qé kérkon p.sh njé vértetim
xhiroje pér tri vitet e fundit nga Drejtoria e Pérgjithshme
e Tatimeve: me ané t€ shkarkimit online né dokumentit sé
bashku me vulén elektronike shmanget humbja e kohés si
dhe veprime té tjera burokratike qé do té sillnin kosto té
tjera pér biznesin. Ky éshté vetém njé nga disa shérbimet
qé do té ofrohen me vulé elektronike edhe pér lehtésimin
e késaj kategorie. Portali unik e-Albania qé éshté kthyer né
urén e vetme té komunikimit online me qytetarét dhe bi-
zneset dhe mbi 500 shérbimet elektronike qé ofrohen né té.
Implementimi teknik i vulés elektronike éshté kryer tashmé
né portal dhe té gjithé qytetarét shqiptaré kané mundési qé
pasi té identifikohen me té dhénat e tyre, t€ konsultojné cer-
tifikatén personale apo familjare, vértetimin e pensionit etj.

Nezbatim té VKM-se Nr. 495, daté 13.9.2017 "PER
MIRATIMIN E RREGULLAVE TE PERFITIMIT
TE SHERBIMEVE PUBLIKE ELEKTRONIKE"
dhe Urdherit té Ministrit te Brendshem Nr. 933,
date 27.09.2017 per "MARRJEN E MASAVE PER
ZBATIMIN E RREGULLAVE PER PERFITIMIN
E CERTIFIKATAVE NEPERMJET SHERBIM-
IT PUBLIK ELEKTRONIK" njoftojme té gjithé
banorét e Bashkisé Lezhé sé nga dita e Hené, date
06.11.2017, stafi i Bashkisé Lezhé éshté pajisur
me aksesin né portalin E-Albania dhe éshté tra-
jnuar me gellim pérfitimin e dokumentave elek-
tronik qé iu shérbejné qytetarét gjaté marrjes sé
Sherbimeve prané Bashkisé Lezhé.

Njoftojmé té gjithe qytetarét se tashmé mund
té paraqgiten prané sporteleve té Zyrés me Njé
Ndalesé né Bashkiné Lezhé dhe Njésite Adminis-
trative pér marrjen e sherbimeve té cilet kerkojné
dokumenta elektronike.

Dubhet té theksojmé se ky shérbim nuk zévéndéson
né asnjé ményré institucionet e tjera, dhe doku-
mentat tuaja qé Bashkia Lezhé mundet té akseso-
jé jané vetém pér pérdorim té brendshém brenda
institucionit toné.

Faleminderit !

Futbol

Gjaté késaj periudhe né qytetin toné u zh-
villua edhe kampionati i kategorisé sé paré
té futbollit ku spikati barazimi i Shénkollit
ndaj skuadrés sé vendit té paré dhe me tra-
dita si¢ éshté Tirana ku ndeshja pérfundoi
1-1. Goli pér Shénkollin u shénua nga Klau-
dio Pjetrushi. E vecanta né shénimin e golit

ish futbollistit dhe arbitrit té njohur, Rigers
Pjetrushi. Po késhtu ekipi elitar, Besélidhja,
barazoi né fushén e véshtiré t&¢ Dinamos me
rezultatin 1-1, por ky barazim nuk ka shumé
vleré pasi e mban ekipin toné larg kreut qé
drejtohet nga ana e Kastriotit té Krujés.

Po té mérkurén, Besélidhja pati dhe takimin
e kupés 1/16 me njé nga skuadrat mé té for-
ta té kampionatit shqiptar, si¢ éshté Skénder-
beu. Loja u bé e forté me sulme dhe kundér-
sulme nga té dyja palét, por né fund fitorja
ju buzéqeshi miqve. Ndeshja e kthimit béhet
mbas njé jave, por do jeté mjaft e véshtiré pér
ta perbysur rezultatin né ményré qé Besélidh-
ja té kualifikohet.

Né fund javé u pritén qé té zhvilloheshin kam-
pionatet e té gjitha moshave U17 dhe U19 ku
aderojné Porto, Besélidhja dhe Brians, por
pér arsye té pérkeqésimit té motit dhe té resh-
jeve té shiut ato nuk u zhvilluan.

PingPong

Pér heré té paré né shkollat e Lezhés u organizua né
ambjentet e Shkollés "Beslidhja" né bashképunim me
Federatén e Ping-pongut dhe DAR Lezhé kampionati
i ping-pongut té shkollave 9- vjecare ku spikatén lo-
jrat e bukura dhe me déshiré né kété sport té ri. Né
kété sport u dalluan shumé nxénés nga shkolla té
ndryshme ,krahas kétij bashképunimi né té ardhmen
do mundohemi té béjmé njé aktivitet mé té zgjeruar.

Basketboll

BBesketbolli lezhjané do té pérfagsohet né kombétar-
en e moshave me dy sportisté. Kristian Dedégjonaj
dhe Gerard Balla jané pérzgjedhur pér té qéné pjesé e
ekipit U14. Né kété ményré Lezha nis njé epoké té ré
edhe né basketboll. Edhe pse ky ekip u krijua 16 muaj
mé paré, ai po prezanton sportisté mjaft premtues e
ku sigurisht béjné pjesé edhe Kristian Dedégjonaj dhe
Gerard Balla. Kéta dy té rinj sfiduan rivalitetin me

kryeqytetasit duke u pérzgjedhur pér té qéné pjesé
e kombétares Ul4. Trajnerét qé béné seleksionimin
e konkurentéve evidentuan menjéheré dy basketbol-
listét lezhjané pérshkak té cilésive sportive qé prazan-
tuan. Ményra e triblimit, gjuajtjeve né kosh dhe pa-
simet e Dedégjonaj dhe Ballés ishin tipike né grupin
e rinjve pjesmarrés né kété seleksionim duke detyruar
trajnerét qé té mos kishin asnjé dyshim né pérzgjedh-
jen e tyre. Pavarsisht véshtérsive me té cilat sporti le-
zhjané pérballet, Besélidhja né basketboll ka nisur t&
vendosé emrin e saj né mes mé té miréve. Mungesa e
terreneve dhe mbéshtetjes financiare mbetet véshtér-
sia me e madhe, por interesi i té rinjve lezhjané pér
t'u marré me basketboll sa vjen dhe rritet. Né lidhje
me kété ngjarje sportive né Lezhé, trajneri i ekipit té
basketbollit Besélidhja Kliton Pasha thoté se sfida mé
e madhe e tij mbetet krijimi i ekipeve zingjir, ndér-
sa siguron se lezhjanét do té pérfagsohen edhe né
kombétaren U16 pér djem dhe vajza me té paktén 5
sportisé qé né vitin e ardhshém, e kjo jep garanci pér
vazhdimsiné e kétij sporti.







